
Ágæti félagsmaður 

Nú er hafið sjöunda starfsár volvoklúbbsins og má segja að það hefjist með óhefðbundnum hætti. 
Vegna samkomubanns tók stjórn klúbbsins þá ákvörðun að fresta aðalfundi um óákveðinn tíma. Það 
er því ljóst að ekki tekst að halda hann á fyrsta fjórðungi ársins eins og fram kemur í samþykktum 
félagsins og mun aðalfundur samþykkja þessi frávik þegar þar að kemur. Dagsetning aðalfundar 
verður auglýst þegar þar að kemur á helstu miðlum okkar með a.m.k. þriggja vikna fyrirvara eins og 
kveður á um í samþykktum félagsins og við hvetjum félagsmenn til þess að mæta á hann. 

Meðfylgjandi er félagsskírteini þitt fyrir árið 2020. Sem fyrr veitir það afslátt af hinum ýmsu vörum og 
þjónustu samstarfsaðila okkar. Hægt er að finna allar upplýsingar um það á heimasíðu okkar, 
volvoklubbur.is. Við erum alltaf að endurskoða og bæta í hóp samstarfsaðila okkar og tökum vel á 
móti öllum ábendingum og hugmyndum um nýja samstarfsaðila.  

Nú þegar hafa 191 greitt félagsgjöld fyrir árið 2020 og hafa því aldrei verið fleiri virkir félagsmenn í 
klúbbnum. Í tilefni af þessum tímamótum ákváðum við að allir félagsmenn sem greiða fyrir þetta ár fá 
að gjöf penna merktan Volvoklúbbnum. 

Viðburðir ársins munu líklega raskast eitthvað vegna COVID-19 en við reynum þó að halda þeim með 
svipuðu sniði og síðustu ár og má þar nefna grillveislur, hópakstur ofl. Nánari upplýsingar um viðburði 
ársins verða aðgengilegar á vefnum volvoklubbur.is og eins á Facebook þegar þær liggja fyrir. 

Sjáumst hress í sumar, 
Stjórn Volvoklúbbs Íslands 

 

 
 

 

 

 
 

 

 

 

 



Pistill frá formanni: 

Árið 2020, tuttugu tuttugu. Það má með sanni segja að þetta ár sé að byrja á fordæmalausan hátt. 
Fordæmalaust er orð sem er mikið notað í fjölmiðlum og af ráðamönnum síðustu daga og vikur og við 
vitum af hverju. Minn pistill á ekki að vera um óveður, langan janúar, samdrátt, verkföll né COVID-19. 
Nei, annars. Verð ég ekki að segja örlítið COVID-19. Það væri þá helst, að við skulum taka þessu 
rólega, hlustum á sérfræðinga og förum eftir þeirra fyrirmælum. Sérfræðingar segja að þetta muni 
ganga yfir og við öll munum draga mikinn lærdóm frá þessu tímabili og líklega munum við hugsum 
aðeins öðruvísi varðandi inflúensusmit og hreinlæti. En versti óvinurinn gæti samt verið kvíðinn. Vera 
með óþarfa áhyggjur og missa stjórn á þeim. Við skulum ekki láta neikvæðni og áhyggjur draga okkur 
niður. Þetta mun speglast út á við og bitnar oft á saklausum fórnarlömbum. Ein birtingarmyndin af 
miklum áhyggjum og kvíða kemur frá varnarkerfinu í okkur og við förum að sýna skapgerðabresti. Og 
hvar fáum við útrás fyrir þeim brestum. Umferðin er mjög algengur staður til að fá útrás. Pirrast yfir 
aksturslagi annara, flauta á aðra, tapa sér alveg og jafnvel gera eitthvað sem er erfitt er að taka til 
baka. Við skulum ekki vera fávitar i umferðinni. Sínum tillitsemi og virðingu fyrir öðrum í umferðinni.  

Ég hef áður skrifað pistil um fávitan í umerðinni, ég er ekki saklaus sjálfur. Hef alveg orðið fávitinn í 
umferðinni. Langar að senda þessi skilaboð áfram: „Hættum að stjórna umferðinni, ekki skemma 
daginn fyrir sjálfum okkur með því að vera pirraður í umferðinni. „Ekki vera fávitar í umferðinni“.  

Elskum hvert annað, nærum það jákvæða í okkur með því að sína öðrum áhuga. 

 

Ragnar Þór Reynisson 
Formaður Volvoklúbbs Íslands 

  

 

Pistill frá vefstjóra: 

Árið 2019 var gott volvo ár. Við fengum 4230 heimsóknir á heimasíðuna volvoklubbur.is og 7597 
flettingar. Flestar heimsóknir þetta árið komu á gamlársdag, en þá voru 112 heimsóknir. Í Facebook 
hópnum okkar eru yfir 3300 félagar og er þar hægt að kaupa og selja volvo bíla, varahluti, fá aðstoð 
við bilanagreiningar og deila skemmtilegum fróðleik um Volvo bifreiðar. Á Facebook síðunni okkar 
eru 932 fylgjendur og þar koma allar fréttir og viðburðir sem haldnir eru. 

Viðburðir síðasta árs voru með hefðbundnu sniði og ágætlega vel sóttir. Suðurlandsferðin stóð uppúr 
og var fjölmennasta ferðin sem farin hefur verið á Hvolsvöll frá okkur. Grillið okkar fór fram í 
Gufunesbæ að þessu sinni og kom það vel út, en síðustu árin vorum við með grill í Guðmundarlundi. 
Hópaksturinn í Borgarnes var á sínum stað. Við enduðum árið 2019 með hópakstri frá Laugardal og 
upp í Árbæ og var mæting nokkuð góð þrátt fyrir leiðinda veður. 

 

Magnús Magnússon 
Vefstjóri  

 


